
Hartnid von Rammingen verkauft einen Hof zu Rammingen an das Kloster
Kaisheim.

Ohne Ortsangabe, 1288. April 1.

In nomine domini. Amen. Ego Hartnidus dictus de Rammungen notum fieri
cupio presentium inspectoribus universis tam presentibus quam futuris, quod
ego sane mentis deliberatione prehabita coadunata manu . . dilecte mee co-
niugis viris religiosis domino . . abbati et conventui de Cesarea Cisterciensis
ordinis Augustensis dyocesis curiam unam sitam in villa Rammungen dictam
vulgariter dez Wizzen hof, que michi iusto proprietatis tytulo attinebat et
solvit aut solvere debet in annuis redditibus VII imina siliginis, XIIII imina
spelte, XIIII imina avene, IX imina ordei mensure Ulmensis, item II quarta-
lia papaveris, porcum unum vel XXV solidos Ulmensium, XX caseos singulos
ad duos denarios Ulmenses taxatos, II aucas, IIII pullos, centum ova pro
LXXXVII libris Hallensium minus IIIT solidis rite et rationabiliter vendidi
atque vendo cum universis iuribus suis et pertinentiis agris pratis silvis pas-
cuis aquis terris cultis et incultis quesitis et inquirendis proprietatis titulo
perpetuo possidendam. Transfero igitur exnunc in eosdem fratres et suum
monasterium simpliciter atque plene omne ius proprietatis possessioris sive
dominii cuiuscunque, quod mihi vel meis heredibus in predicta curia suis-
que pertinentiis omnibus competebat vel competere poterat quoquomodo,
promittens sub ypotheca rerum mearum omnium firmiter et secure, quod si
fratres predicti de Cesarea a quocunque hominum in quovis iudicio seu loco
super predicta curia suisque pertinentiis omnibus in parte vel in toto fuerint
inpetiti, ego eam absolvam et absolvere tenear sine dampno ipsorum quoli-
bet integraliter atque plene, donec tantum temporis fuerit evolutum, quod
ipsi fratres adversus quoslibet homines prescriptione legitima potuerint se
tueri. Et ad hanc satisdationem sive warandiam taliter exequendam Ulricum
de Stozzingen, Ottonem de Sunthein et Dyetricum dictum Scribam civem
de Ulma fideiussores obligo fratribus de Cesarea memoratis, ita ut ego ipse
una cum supradictis omnibus indivisim et in solidum obligemur eisdem ad
cautionem fideiussoriam warandie memorate. Quia vero sigillo proprio careo,
presentem litteram sigilli robore communitatis civium in Ulma procuravi ac
volui roborari in robur et testimonium evidens omnium premissorum. Uxor
vero mea predicta, nam et ipsa sigillum proprium non habebat, presens in-
strumentum sigilli munimine domini mei Ulrici incliti comitis de Helfenstein
in testimonium sue renuntiationis evidens voluit communiri.

Testes huius rei sunt: frater Berhtoldus maior cellerarius in Cesarea, frater
Heinricus dictus de Giselingen monachus ibidem, Fridericus conversus magis-
ter grangie in Aicheein, item Fridericus de Westersteten, Fridericus de Gingen,
Cunradus de Scharunsteten, Ulricus et Crafto frater suus dicti Scribe cives
in Ulme, Heinricus frater ministri de Giselingen, Heinricus dictus Vend et alii
plures.

Datum anno domini MCCLXXXVIII., kalendas Aprilis.

Nach dem Original.

2 Siegel: 1) des Grafen Ulrich von Helfenstein, vgl. die Siegelbeschreibung zu Urkun-
de Nr. 2770 (WUB, Bd. VIII, S. 95). 2) der Stadt Ulm, vgl. die Siegelbeschreibung
zu Urkunde Nr. 1284 (WUB, Bd. V, S. 48).

Uberlieferung und Publikationen

Lagerort:
StA Augsburg

Signatur /Titel des Originals:
Reichsstift Kaisheim Urkunde 284

Uberlieferung und Textkritik:
War ehemals im HStA Miinchen.

Regesten:
Regesta Boica, Bd. 4, S. 365.

Weitere Angaben

Sprache:
Lateinisch

Ausstellungsort:
Ohne Ortsangabe

Ortsindex:
Aichen Wohnplatz (16890)
Aichen, Nellingen, UL
Augsburg, A
Geislingen an der Steige Wohnplatz (701)
Geislingen an der Steige, GP
Giengen an der Brenz Wohnplatz (4068)
Giengen an der Brenz, HDH
Helfenstein Wiistung (21656)

Helfenstein, Geislingen an der Steige, GP, W

Kaisheim, DON

Niederstotzingen Wohnplatz (4142)
Niederstotzingen, HDH
Rammingen Wohnplatz (16922)

Rammingen, UL

Scharenstetten Wohnplatz (16756)
Scharenstetten, Dornstadt, UL

Sontheim an der Brenz Wohnplatz (4150)
Sontheim an der Brenz, HDH

Ulm UL

Ulm Gemeinde (16620)

Westerstetten Wohnplatz (16985)
Westerstetten, UL

